
DELEGACIÓN DO GOBERNO EN GALICIA
ÁREA DE INDUSTRIA E ENERXÍA
Praza de Ourense nº 11, A Coruña 15003 A CORUÑA



D.________________________, con DNI _______________, e con enderezo a efectos de notificación en_________________________________________.

COMPARECE e EXPÓN:


Que no BOE nº 197, do 18 de Agosto de 2021, publicouse o “Anuncio del Área de Industria y Energía de la Delegación del Gobierno en Galicia por el que se somete a información pública el Estudio de Impacto Ambiental y la solicitud de Autorización Administrativa Previa del parque eólico de Ventisca de 89,6MW y su infrastructura de evacuación”

Que como persoa veciña considérome afectada tanto pola totalidade do proxecto e as repercusións que implica a súa execución e posta en funcionamento, como pola urxente ocupación dos bens e dereitos afectados pola declaración de utilidade pública que se pretende.


Desexo formular, en relación coa Resolución de referencia e dentro do prazo establecido para que se axunte ao expediente administrativo correspondente e sexan debidamente consideradas e contestadas, as seguintes alegacións en relación o parque eólico de Ventisca e a súa liña de evacuación.

ALEGACIÓNS


SOBRE O PROCEDEMENTO:	

1ª: Respecto do procedemento administrativo, e como afectado directo, fago constar a falta de información sobre o proxecto aos afectados polo mesmo (propietarios, veciños do lugar ou usuarios de servizos da zona), xa que se estiveron a realizar distintos trámites e xestións de forma totalmente opaca sen informar minimamente.

Así a publicación no Boletín Oficial do Estado, resulta a primeira é única notificación recibida ata a data actual por parte de moitos veciños afectados nas súas propiedades.
Asimesmo aos   afectados de forma “indirecta”, considerando como tales os que non teñen terreos onde se enclaven elementos do parque, pero que van a sufrir igualmente todos os seus efectos adversos tales como ruído, accidentes, efecto discoteca, perda do valor dos terreos e das casas, perda da valor paisaxística; en xeral empobrecemento do medio rural onde vivimos. Tampouco recibiron ningún tipo de información.
Non se cumpre coas directrices da Ley 21/2013 de 9 de diciembre, de Evaluación Ambiental, así como coa Lei 39/2015 de Procedimiento Administrativo Común, en canto a poñer en coñecemento de todos os afectados aqueles procedementos que tivesen efectos sobre os mesmos, ao non garantirse que estes puideran chegar a ter coñecemento exacto de toda a extensión do proxecto e poder actuar no mesmo.
Hai un incumprimento do Artigo 15 da Ley 39/2015 vulnera, ademais, o dereito a participación da cidadanía por medio do trámite de información pública, dado que a totalidade do proxecto debe cumprir os requisitos legais establecidos na normativa vixente.
Así mesmo vulnérase

2ª: Respecto a proposta deste proxecto parece que a Administración esquece unha vez máis que debe estar ao servizo dos cidadáns e non doutros intereses. Así deberían primar as seguintes cuestións á hora de valorar unha proposta deste tipo:

1º.- Aceptación da poboación que sufrirá os impactos directos do proxecto, debendo reconsiderar a execución do proxecto en caso de oposición da poboación. No caso que nos ocupa, como é evidente, non se tivo en conta á veciñanza para a toma de decisións e a elección do seu futuro, privando á cidadanía da participación social e do dereito democrático que debería identificar a este país.

Xa que esta actividade non é compatible con moitas das actividades económicas que se desenvolven nesta contorna donde se proxecta o macroparque eólico, e máis aínda sabendo que os rendementos económicos brutos e netos do parque, para os que vivimos eiquí, tampouco van ser superiores aos que se perden pola súa incompatibilidade con ditas actividades que xa existen hoxe en día (agrogandeiras, forestais, sevizos, turísticas, culturais, etc.). Algo que é moi evidente se comparamos a evolución do PIB dos concellos nos que xa existen parques eólicos e a renda per cápita dos veciños que viven alí (un exemplo moi clarificador de esta situación é o concello de Muras).
Un parque eólico non repercute de xeito positivo na economía dos habitantes dos concellos nos que se implanta (algo que se recoñece abertamente no Plan sectorial Eólico de Galicia), polo tanto non fomenta o desenvolvemento socioeconómico das poboacións próximas como se di no documento exposto, senón que as empobrece e contribúe ao abandono do rural, existen exemplos clarificadores en parques que levan implantados máis de vinte anos. Pola contra, a construción de parques eólicos é un negocio altamente lucrativo para os seus promotores, empresas enerxéticas de capital privado, como é neste caso GREENALIA WIND POWER VENTISCA, S.L.U.

2º.- No caso da súa execución, debería realizarse unha análise e valoración real da compensación que recibirán os afectados, debendo protexer ante todo ao afectado e esixindo compensacións reais que cubran os prexuízos directos.

3º.- Ademáis o proxecto carece dun estudio realista do recurso eólico, xa que emprega datos xerados polo modelo meteorolóxico EMD-WRF-ERA5 executado en una computadora de alto rendemento.
O propio proxecto recoñece que para obter datos fiables é necesario realizar medicións durante un período mínimo de un ano, cousa que non se fixo no caso presente, de maneira que non hai un estudio do recurso eólico realista, dando un resultado de 4.175 horas equivalentes ó ano. Iso implica que son máis de once horas diarias, o que non se xustifica en base a datos obxectivos, e sirve como base á totalidade do proxecto, xa que sin vento dabondo, o proxecto carece de sentido.
Non se entende que un dato tan fundamental para sustentar un proxecto desta envergadura se sustente en simulacións feitas por ordenadores cando se poden realizar as medicións (porque xa existen en parques en funcionamento próximos á zona), de maneira que a omisión dun estudio tan fundamental para tomar a decisión da súa aprobación xustifica por sí mesma a desestimación do proxecto.

3ª O proxecto obxecto de avaliación tampouco fai un estudo realista de alternativas, tal e como se establece na lexislación medioambiental, Lei 21/2013 de 9 de Decembro, de avaliación ambiental, para poder escoller cal é a menos negativa para o entorno. Limítase a xustificar a súa ubicación sen facer unha análise en base a datos moi discutibles, simplemente aproveita unhas leis obsoletas para xustificar, como xa dixemos, unha  utilidade pública que é totalmente falsa.

É evidente que, como a calquera outra empresa, a motivación fundamental do promotor é o lucro económico. Esta enerxía vaise adicar á venda para fóra da nosa Comunidade Autónoma, á hora de plantexar estes macroproxectos non se ten en conta que Galicia é excedentaria en produción de enerxía eléctrica coa que se xenera nas centrais hidroeléctricas e cos parques eólicos que xa están en funcionamento; é decir xa temos enerxía suficiente sen depender de enerxía obtida a partir de combustibles fósiles.
Con proxectos como este que se pretenden levar a cabo, incrementaríase ese excedente de produción sen que saian beneficiadas as empresas implantadas na zona nin as persoas que sofren os danos e inconvintes da súa implantación.
Este excedente vértese na rede para abastecemento de lugares situados lonxe dos lugares de produción, pois ben, o proxecto non contempla como un elemento a ter en conta a perda de enerxía no transporte nin o impacto das liñas sobre o medio ambiente e as economías locais.
O principal obxectivo da empresa coa posta en marcha de tódolos parques eólicos no norte das provincias da Coruña e de Lugo, é aproveitar o nudo de enganche na rede logo do peche da Central Térmica das Pontes, sen que á empresa lle importase en ningún momento o medio ambiente ou a produción de enerxía de maneira máis sostible.


4ª Respecto ao Plan Eólico de Galicia en vigor resulta en sí obsoleto, ao non ter en conta a actual situación socioeconómica dos concellos afectados nin da tecnoloxía eólica que se está a empregar, en particular as dimensións, potencia, etc. dos novos aeroxeradores. Algo que resulta evidente se temos en conta que non hai avaliación estratéxica do Plan Sectorial Eólico dende o ano 2005.

Polo que estamos diante de proxectos tremendamente controvertidos que están a xerar un gran rexeitamento social polas súas características pouco respectuosas co territorio e altamente agresivas co noso patrimonio, medio ambiente, a paisaxe, a saúde e as economías dos cidadáns e dos concellos nos que se implantan.

Sendo Galicia a Comunidade Autónoma con máis da metade dos núcleos de poboación de toda España espallados polo rural galego, e tendo en conta a dimensión real destes proxectos e as dimensións destes macroeólicos, queda ás claras a inviabilidade deste tipo de proxectos nesta comunidade cos que saíría prexudicada gran parte da poboación rural que vive nela, e consecuentemente a biodiversidade que estes protexen coa súa forma de vida.   Eso non quere decir que non se poidan plantexar outro tipo de proxectos dimensionados de outra maneira e baseados en enerxías renovables como pode ser a mesma eólica.

SOBRE A LOCALIZACIÓN DO PROXECTO:	


1ª: O Congreso Mundial da Natureza da UICN, na sesión celebrada con data do 13 de outubro de 2008, presentou a Moción nº 103 na que se instou aos Gobernos de España e Portugal a “non situar parques eólicos arredor dos espazos protexidos”.
En canto Espazos Naturais Protexidos e zonas pertencentes á Rede Natura 2000:
Reserva da Biosfera Eo-Miño
ZEPVN A Marronda-Rio Eo
ZEP Rio Eo
ZEPA do Rio Miño.

2.- AFECCIÓN A RECURSOS HÍDRICOS:
A súa localización afecta directamente ás concas do río Miño e do Río Eo. A poligonal do parque atópase a escasos 3 km do nacemento do Rio Eo, no lugar de Fonteo .


A poligonal afecta os seguintes ríos e regatos:
Rego de Balindos, Rego de Avidueiro, Rego de Vixiu, Rego Riolongo, Rego Fear, Rego Porto da Pena, Río das Quintas.
Así mesmo a poligonal do parque remata a 400 metros da Lagoa de Fonmiña, estando a propia poligonal dentro da zona de policía da propia lagoa e do Río Miño.

3.- AFECCIÓN RESERVA DA BIOSFERA TERRAS DO MIÑO, ZEP A MARRONDA, ZEPVN A MARRONDA-RIO EO, ZEC RIO EO.
A localización do parque eólico sitúase en zona tapón e de transición da Reserva da Biosfera Eo-Miño . A menos de 500 metros do ZEP A Marronda (800 metros dende o aeroxenerador nº 16 e 900 metros dende o aeroxenerador nº 15).
Afección severa e incompatible con especies ameazadas destas zonas de especial protección, concretamente:
Avifauna ameazada de especial protección: Milano Real e aguilucho Cenizo.
Quirópteros: Mystic mystacinus.
Flora: Erica ciliaris e erica tetralix
Afección severa en desprazamento de avifauna por colisión e construcción de barreiras. O estudo non considera rutas de migración de aves ou a importancia da zona como “Corredor ecolóxico” entendendo como tal o que permite o intercambio xenético de especies silvestres.
Por todo o anterior referido a fauna, consideramos que se debe aplicar o artigo 10 do “Real Decreto 1131/1998 de 30 de septiembre, por el que se aprueba el Reglamento para la ejecución del Real Decreto Legislativo 1302/1986 de 28 de junio, de evaluación de impacto ambiental” que di texualmente “ caso de no ser posible la corrección y resultar afectados elementos ambientales valiosos, procederá la recomendación de la anulación o sustitución de la acción causante de tales efectos.

4.- INCOMPATIBILIDADE CON OUTRAS FIGURAS DE PROTECCIÓN, SENDAS, TURISMO E IMPACTO VISUAL
Impacto visual nos seguintes espazos naturais de interese paisaxístico e turístico:
Rio Miño, Lagoa de Fonmiña.
Ruta Marronda-Alto Eo.
Capela do San Bernabe.
Igrexa de Santa María de Meira e restos do Mosteiro de Santa María de Meira datados os seus orixes en 1131.
Area recreativa de A Cortevella.



5ª: As instalacións proxectadas, implican as afeccións derivadas dunha recalificación automática do solo que supoñen o seu paso a solo rústico de especial protección de infraestruturas, de conformidade co artigo 34.4 da Lei 2/2016, do Solo de Galicia, e modificacións posteriores, coas limitacións derivadas de tales calificacións, polo que deberán ser tamén contempladas no proxecto.

SOBRE A EXECUCIÓN DE OBRA DO PROXECTO:	


1ª: O parque eólico Ventisca forma parte dunha estrutura eólica maior que pertence a un conglomerado xunto co parque eólico de Monzón de 50,4MW e o parque eólico de Boura de 72,8 MW que teñen unha mesma infrastructura de evacuación ( LAT 132 KV SET-MONZÓN –LAT VENTISCA-BORRASCA)
Segundo se desprende dos proxectos dos parques eólicos anteriormente referidos, o parque eólico de Ventisca conectará mediante un entronque en T á liña de 132 kv Ventisca- Borrasca. Liña que se está a tramitar dentro do propio proxecto de este parque eólico ( PE Ventisca).

Polo tanto, este e os demaís parques eólicos comparten a mesma infraestructura de evacuación conformando unha liña recta de aeroxeneradores e liña de evacuación de alta tensión que vai desde o Concello de Pol até o de Xove.


2ª: A execución do Proxecto do Parque Eólico Ventisca e a liña de evacuación, leva aparellado o correspondente “Estudo de Impacto Ambiental”, e tras o seu análise, considérase que únicamente se fai fincapé e se xustifican debidamente os impactos ambientais correspondentes á execución da obra, mentres que no tocante aos impactos derivados da posterior posta en marcha das instalacións eólicas e o estudo non aporta datos suficientes, deixando polo tanto ó proxecto na súa parte máis importante, é dicir na vida útil que en teoría corresponde aos 25 anos restantes, sen datos contrastados nin propostas de corrección, e poñendo aos AFECTADOS nun posible escenario de prexuízos constantes, non tendo clara a defensa posible chegado o momento.

Por elo o Estudo de Impacto Ambiental sometido a exposición pública, considérase incompleto e insuficiente para continuar o trámite administrativo, requiríndose a corrección e ampliación do mesmo cunha maior rigorosidade e fiabilidade, sobre todo no tocante ás posibles afeccións e ás medidas correctoras, chegado o caso, na fase posterior á posta en marcha e funcionamento da explotación eólica.


3ª: No tocante ao impacto do proxecto no territorio cabe dicir que a totalidade dos parques que a mesma empresa quere poñer en marcha só na saída de evacuación da subestación de Xove chegan aos 626, 10 MW, e hai que ter en conta que xa estamos nunha zona onde existe unha saturación destas infraestruturas, que xa provocan grandes impactos na forma en que están instalados actualmente, e que non se avaliou debidamente a acumulación de impactos cos parques en funcionamento así como cos proxectados por outras empresas preto da mesma zona.
Hai que destacar que o parque eólico Ventisca, así como a maior parte do resto dos que proxecta a mesma empresa no norte da Coruña e de Lugo, están situados fóra das Áreas de Desenvolvemento Eólico previstas no Plan Sectorial Eólico de Galicia, e non se xustifica en todo o proxecto ningunha motivación ou elemento concorrente que xustifique a súa ubicación fóra das ADE previstas no referido Plan Sectorial.
O fraccionamento dos proxectos polas empresas que pretenden instalar os aeroxeradores en toda a comarca impide avaliar debidamente tódolos efectos e impactos que se producen conxuntamente o que constitúe un vicio que determina a nulidade das tramitacións fraccionadas que se pretenden, e esto maniféstase no seu máximo expoñente cando a día de hoxe o non existir ningún destes proxectos, os estudos de sinerxias que aparecen en todos os proxectos.
Neste senso lembramos as seguintes sentencias:

Sentencia do Tribunal Superior de Justicia de Castilla-León, Sala de lo Contencioso Administrativo nº 333/2010 de 10/5/2010 con sede en Burgos, sección 1ª, sobre fraccionamiento de Parque Eólico en Medinaceli, Soria.

Sentencia do Tribunal Superior de Justicia de Valencia, Sala de lo Contencioso Administrativo de fecha 8/12/08, sobre fraccionamiento de Parque Eólico de Alto Palancia III.

Sentencia do Tribunal Supremo de 14/5/2010 de la Sala 3ª, publicada en el BOE 190 de 6/8/2010.

Sentenza 254/2020 do 9 de Novembro de 2020 da Sección 3ª do Tribunal Superior de Xustiza de Galicia.
Por todo isto entendemos que a autorización para a implantación deste parque, como dos outros vinculados a este, debe ser rexeitada de plano.

SOBRE O IMPACTO ECONÓMICO E SOCIAL:	

1ª: Considérase que o proxecto non presenta alternativas reais á localización dos eólicos e antepón criterios de rendibilidade da empresa, sen permitir que se podan comparar diversas opcións nas que os beneficios ambientais e sociais sexan tales que permitan valorar outras localizacións, así mesmo afecta directamente a explotacións agropecuarias afectando a súa base territorial e polo tanto destruindo emprego.

2ª: A motivación fundamental do promotor é o lucro económico á hora de analizar as alternativas. O que xa non resulta ser certo e que esta actividade sexa compatible coas actividades económicas que xa se desenvolven na contorna do parque eólico, e mesmo que os rendementos económicos brutos e netos do parque sexan superiores ós que se perdan pola súa incompatibilidade coas actividades que hoxe en día xa existen (agrogandeiras, forestais, turísticas, culturais, etc.). Neste senso baste comparar a evolución do PIB dos concellos nos que xa existen de parques eólicos coa renda media da súa poboación. Un parque eólico non repercute de xeito positivo na economía dos habitantes dos concellos nos que se implanta, polo tanto non fomenta o desenvolvemento socioeconómico das poboacións próximas como se di no documento exposto, senón que as empobrece e contribúe ao abandono do rural. Sí resulta ser certo que a construción de parques eólicos é un negocio altamente lucrativo para os seus promotores.
Ademais, as instalacións vinculadas ao parque ocuparían terreos de concentración parcelaria de alta produtividade agrícola e forestal que se vería minguada substancialmente. De feito a propia natureza da concentración parcelaria é incompatible cos usos do parque eólico.
A actividade agropecuaria dos concellos de Pol, e de Baleira depende de axudas da PAC. Ademais o solo que ocupa o parque está constituído por terreos de alta produtividade agrícola e forestal que se verían enormemente reducidos coa implantación, e que, pola propia natureza, o aproveitamento eólico e das instalacións asociadas resultaría ser un uso incompatible.
Por outra parte tampouco se ten en conta que Galicia e excedentaria en produción de enerxía eléctrica. Este excedente vértese na rede para abastecemento de lugares situados lonxe dos lugares de produción, pois ben, o proxecto non contempla como un elemento a ter en conta perda de enerxía no transporte nin o impacto das liñas sobre o medio ambiente e as economías locais.


3ª: As repercusións económico - sociais que se expresan no proxecto non teñen fundamento, non se contemplan efectos positivos con respecto a vida útil do aproveitamento do parque eólico, basta con realizar unha comparativa actual con outros moitos parques da comunidade, cuxa instalación non supuxo unha mellora na calidade de vida das aldeas circundantes nin evitou o maior problema da zona que é o despoboamento, a elevada media de idade e a falta de emprego feminino. Por todos é coñecido que o emprego que se adoita ofertar é traballo moi especializado, polo que os veciños do lugar non poden acceder ao mesmo, e os compromisos das empresas de explotación eólica coa xeración de emprego na zona acaban incumpríndose tal e como se pode constatar da análise dos parques próximos.

Tanto na zona do parque como no percorrido da LAT provocan unha perdida importante do valor dos terreos polas condicións que se impoñen nas distintas servidumes que afectan ao terreo agrícola e forestal, temos que ter en conta que nunha parte do parque e da súa liña pasa por fincas de alta produtividade das parroquias que realizaron un proceso de concentración parcelaria e agora con este proxecto vai mudar a súa clasificación e usos das fincas

Hai moitos efectos negativos, e polo tanto é imprescindible solicitar que os estudios de impacto ambiental no referente ao aspecto social, incorporen un estudio sociolóxico, que recolla os intereses da poboación, as súas inquietudes, expectativas e esperanzas, para ter un coñecemento real de si a construción dos novos parques vai a mellorar a calidade de vida das persoas da zona.

4ª: A liña de alta tensión discorre por unha zona de afección de cauces fluviais, con zonas de bosque de ribeira e bosque de uso forestal, prados de uso agropecuario, zonas de monte baixo e cunha gran cantidade de pequenos núcleos rurais dispersos e vivendas illadas. O estudo de alternativas non semella serio e probablemente se guía máis por intereses económicos da promotora que pola vontade de preservar no posible a afección sobre os distintos valores do territorio, tanto no tocante ao uso dos solos como, especialmente polo impacto sobre os asentamentos de poboación.

Valorando o conxunto de instalacións pode concluírse que teñen un impacto desproporcionado sobre o territorio, sendo todos eles sobredimensionados, ocasionando un impacto social e medioambiental que resulta inadmisible en relación coa necesidade dos mesmos.

5ª: Algúns dos efectos prexudiciais que ocasiona a proximidade de aeroxeneradores ás vivendas e a saúde son:
O risco de modificación dos cauces de augas subterráneas que pode implicar perda de fontes de auga potable ou para uso agro-gandeiro.
O risco de danos aos acuíferos durante a fase de instalación.
· En ambos casos, risco de verquido de substancias nocivas a raíz da liberación de metais pesados durante a face de instalación.
· Exposición continuada ao “efecto discoteca”, pola alternancia de fases de luz e sombra.
· Exposición continuada campos electromagnéticos ocasionados pola fricción das palas co aire circundante.
· Exposición continuada a ruídos. Segundo figura no mapa aportado pola empresa no EsIA:
· Ata unha distancia de 2.500 m aproximadamente percibiríase un son de entre 30 e 35 dB, que se corresponde co son do vento contra as árbores
· Ata uns 550 m percibiríanse entre 35 e 40 dB, correspondentes unha conversa en voz baixa.
· Ata uns 300 m chegarían entre 40 e 45 dB, que supón o son nun despacho tranquilo.
· A 100 m de distancia o son sería duns 45-50 dB, similar a unha conversa en voz alta.
· O máximo nivel sonoro que se alcanzaría, na base do aeroxerador, 103 dB, correspóndese co ruido dunha motocicleta co escape ruidoso.
O núcleo de Penamazada atoparíase na franxa entre os 35 e 40 dB. A casa illada  nas súas proximidades estaría na franxa entre 40 e 45 dB, así como a explotación láctea que e propiedade da casa. Estar sometido a ruído continuado ao longo das 24 horas do día, todos os días, supón un descenso importante da calidade de vida.
Aumento do risco de incendios, pola elevación da temperatura a causa da fricción das palas contra o aire. A Capela atópase nunha área de risco alto de incendios forestais.
Recualificación de terreos, coas súas correspondentes normas de mantemento e uso.
· Devaluación no mercado dos terreos e dos bens inmobles a causa da proximidade das instalación do Parque Eólico.
SOBRE O IMPACTO ACÚSTICO:	
1º: O maior impacto acústico é o que se produce nos núcleos que se sinalan a continuación:
-Penamazada,Belesende, San Bernabel, Loureiro, Orán e Crende, especialmente preocupante é a situación dos aeroxeneradores AE 09 e o AE 08 que se situan a menos de 550 metros dos núcleos de Orán e Crende respectivamente.
En relación coa afección á “SAUDE DAS PERSOAS” , considérase que o Estudo Sonoro que forma parte do Estudo de Impacto Ambiental sometido a exposición pública, non contempla os riscos reais para a saúde das persoas que se derivarán da posta en funcionamento do aproveitamento eólico. Así as veciñas afectadas amosamos o noso total desacordo coa aprobación do proxecto por suponer un risco relevante e prácticamente irreparable para a nosa saude.


SOBRE A AFECCIÓN A OUTROS IMPACTOS NON CONSIDERADOS:
1-O estudio non recolle o nivel de “ radiación electromágnetica” emitida polos aeroxeneradores ás liñas eléctricas, nin  o impacto sobre a  saúde dos habitantes da zona nin a fauna.

2- O estudio non considera o “ ALTO RISCO DE INCENDIOS” que supoñen os parques, tanto os xerados polas propis turbinas, como por aparatos eléctricos ou lóstregos.

3- Non considera o “ RISCO DE ACCIDENTES POR ROTURA DOS AEROXENERADORES” .

4- Tampouco se teñen en conta as “AFECCIÓNS Á SAÚDE AMBIENTAL E CALIDADE DE VIDA”, estando constatado que os campos electromagnéticos asociados a un parque eólico de xeración de electricidade teñen efectos directos sobre as poboacións máis próximas. Por un lado as aspas rotantes dos aeroxeneradores poden crear oscilacións en sinais electromagnéticas utilizadas para as comunicacións, chegando a provocar afeccións nun radio máximo de 10 km de distancia dende as turbinas, polo que os usuarios destas áreas recibirán interferencias televisivas con perdas de detalles, son e imaxe. Igualmente poden ocasionar problemas coas comunicacións por microondas.

Polo tanto cabe destacar que as posibles interferencias nas comunicacións de internet, podería afectar directamente ao correcto desenrolo de traballos profesionais por parte da poboación.Así mesmo o proxecto tampouco fai mención ás “AFECCIÓNS AO USO GANDEIRO” xerado pola contaminación lumínica e acústica, que trastornan de xeito significativo ao gando, facendo que diminúa considerablemente a produción e a calidade.
Segundo estudos realizados en Dinamarca e Holanda con diferentes asociacións agrarias, onde os parques eólicos levan moito máis tempo en funcionamento, están máis que demostrados os animais vense afectados por síndromes de estrés, insomnio e nerviosismo, que teñen como consecuencia a diminución nas producións ou directamente a súa incompatibilidade.

5ª: En canto ás “AFECCIÓNS AO USO CINEXÉTICO”, o proxecto ignórao por completo, cando dende distintas organizacións cinexéticas de Galegas e Estatais alertan constantemente de distintos aspectos negativos xerados pola instalación de parques eólicos como son, e derivados dos efectos acústicos e lumínicos: a diminución significativa da presenza de fauna silvestre e en consecuencia da caza de certas especies, como por exemplo o xabaril e a práctica totalidade de especies de caza menor; ou o incremento de caza furtiva nas zonas con parques eólicos, pola perda do estado natural dos montes incrementándose de xeito importante as infraestruturas viais que permiten maior movemento na zona.

A pesar de que esta información se pode contrastar coas múltiples denuncias recollidas na prensa española polos afectados de distintos parques eólicos, o proxecto que se está a valorar pasa por algo ditas afeccións amosando unha vez máis a súa pouca rigorosidade.

SOBRE O IMPACTO SOBRE O PATRIMONIO CULTURAL E ETNOGRÁFICO:	

1ª: Un elemento fundamental para considerar os posibles impactos na posta en marcha do parque eólico é o estudo sobre patrimonio cultural e etnográfico. Nin neste proxecto do parque nin na liña de alta tensión existe un estudo que faga unha avaliación do impacto sobre o patrimonio cultural, non se analiza os distintos elementos catalogados, non se analizan os impactos directos que se van executar e só se identifican algúns dos elementos catalogados dos que non se indica as medidas correctoras que se van a realizar tanto como na liña de evacuación proxectada.

Deberase ter en conta ademais que non se cumpre coa recomendación da Dirección Xeral do Patrimonio Cultural recollida no Informe Sectorial, con respecto á limpeza de vexetación para descartar posibles aparicións de restos arqueolóxicos non detectados ata a data actual.
SOBRE OS EFECTOS SINÉRXICOS: 
1ª: Debido a que as distancias entre outros parques da comarca ao que se proxecta desenvólvense todos nunha zona onde xa hai moitos parques en funcionamento, polo tanto non se poden ignorar os múltiples efectos acumulativos destes parques que sempre son superiores aos considerados nos parques de xeito individual. Estamos falando de que o estudo sinérxico da empresa, claramente insuficiente, reflicte a existencia de 7 parques eólicos nun radio de 4, 5 kms. Outro parque mais e a súa LAT correspondente é inasumíbel.

2ª: Noutro orde e relacionado coas sinerxias, é importante lembrar que en España a     FRAGMENTACIÓN DE PARQUES EÓLICOS non se considera legal,

SOBRE AS ALTERNATIVAS PROPOSTAS: 
3ª: Tendo en conta as recomendacións de distintas entidades de defensa medioambiental, entre as que se atopa SEO/BirdLife, é preciso lembrar a esta administración que si existen repercusións negativas ou afección a especies protexidas, si existen alternativas xeográficas ou de tipoloxía de proxecto que eviten estes impactos non se poden autorizar ditos proxectos salvo que se acuda a un réxime de excepcións. Así mesmo a única forma de acollerse a este réxime de excepcións é si o proxecto debe realizarse por razóns imperiosas de interese público de primeiro orde, incluídas razóns de índole social ou económica. Ademais deberá informarse á Comisión Europea das medidas compensatorias que tivera adoptado. Pero as medidas son máis restritivas aínda en aqueles espazos que alberguen un tipo de hábitat natural e/ou unha especie prioritarios (as aves con estado de conservación desfavorable incluídas no Anexo I da Directiva Aves son consideradas prioritarias a estes efectos), nos cales unicamente se poderán alegar consideracións relacionadas coa saúde humana e a seguridade pública, ou relativas a consecuencias positivas de primordial importancia para o medio ambiente, ou ben, previa consulta á Comisión, outras razóns de interese público de primeiro orde.

Polo tanto considérase que o obxectivo do proxecto de referencia non pode acollerse a ningunha das excepcións contempladas no artigo 6 da Directiva Hábitat, polo que a execución do mesmo suporía unha clara vulneración desta Directiva.
Por todo o exposto SOLICITO,

1º.- Que se teñan por presentadas as anteriores alegacións dentro do prazo e forma establecidos, e seguindo o legal transcurso do procedemento se acepten e no momento oportuno se produzan as necesarias modificacións no expediente de referencia.
2º.- Que como parte interesada, me realicen tódalas notificacións que procedan, e de acordo cos artigos 88 e seguintes da “Lei 39/2015, de outubro do Procedemento Administrativo común”, solicítase a esta Administración que remita resposta razoada e xustificada a tódalas alegacións presentadas.
3º.- Que a declaración de impacto ambiental se considere negativa ou desfavorable, en razón dos datos expostos no presente documento de alegacións, e en consecuencia se desestime a execución do proxecto.

En_________________________ a _ de_________ do__

Asinado:

